ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՌՈՒՍԱՍՏԱՆԻ ԴԱՇՆՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՌՈՒՍ-ՀԱՅԿԱԿԱՆ ՀԱՄԱԼՍԱՐԱՆԻ ԳՈՐԾՈՒՆԵՈՒԹՅԱՆ ՊԱՅՄԱՆՆԵՐԻ ՄԱՍԻՆ» ՀԱՄԱՁԱՅՆԱԳՐԻ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ

Ռուս-Հայկական համալսարանը (այսուհետ՝ Համալսարան) հիմնադրվել է 1997թ. օգոստոսի 29-ին ստորագրված «Հայաստանի Հանրապետության կառավարության և Ռուսաստանի Դաշնության կառավարության միջև Երևան քաղաքում Ռուս-Հայկական համալսարանի հիմնադրման և գործունեության պայմանների մասին» համաձայնագրի հիման վրա: 
[bookmark: _GoBack] «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետությունում Ռուս-Հայկական համալսարանի գործունեության պայմանների մասին» նոր համաձայնագրի (այսուհետ՝ Համաձայնագիր) ստորագրման նպատակահարմարությունը պայմանավորված է Համալսարանի կառավարման, կրթական և գիտահետազոտական գործունեության արդյունավետության բարձրացմամբ, ինչպես նաև գործընթացները Հայաստանի Հանրապետության և Ռուսաստանի Դաշնության օրենսդրությանը համապատասխանեցնելու ձգտումով: 
Համաձայնագրի ստորագրման նպատակահարմարությունը թելադրված է այն փաստով, որ Հայաստանում ռուսաց լեզվի դերն ու տեղը որոշվում է պատմական գործոններով և ռուսերենն անհրաժեշտ է մշակութային կապերի պահպանման և համակողմանի համագործակցության ընդլայնման համար, ինչպես նաև Ռուս-Հայկական համալսարանի շրջանավարտների գերազանց ռուսերենի տիրապետումը մրցակցային առավելություն է աշխատաշուկայում, ինչպես նաև բխում է ՀՀ կառավարության 2021 թվականի  նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին N 1902-Լ որոշմամբ հաստատաված N 1 հավելվածի 1 Կրթության, գիտության, մշակույթի և սպորտի նախարարության բաժնի 23-րդ կետից:
Լավագույն փորձի ներդրման, ինչպես նաև արդյունավետ ազգամիջյան երկխոսության և փոխգործակցության զարգացման նպատակով Համաձայնագրի նախագծում ներառվել է դրույթ համալսարանի հիմքի վրա Հայաստանի Հանրապետության, Ռուսաստանի Դաշնության և այլ պետությունների կրթական և (կամ) գիտական կազմակերպությունների ամբիոններ և այլ կառուցվածքային ստորաբաժանումների ստեղծման հնարավորության մասին: Համաձայնագրի նախագծով նախատեսվում է նաև հստակ մեխանիզմ՝ Ռուսաստանի Դաշնության բյուջեի բյուջետային հատկացումների հաշվին ուսման ընդունվելու համար տեղերի քանակի հատկացման համար։ Գիտական, գիտատեխնիկական, նորարարական, փորձագիտական, փորձարարական, արդյունաբերագիտական գործունեության ֆինանսական ապահովումը հիմնվելու  է նպատակային ֆինանսավորման աղբյուրների բազմաքանակության վրա և իրականացվելու է Հայաստանի Հանրապետության և Ռուսաստանի Դաշնության ազգային ծրագրերին համապատասխան:
Նոր Համաձայնագրի նախագծում առավել հստակ ձևակերպված են Համալսարանի կառավարման սկզբունքային մոտեցումները, կիրառվել է կրթական ծրագրերի իրականացման հավասար մոտեցման սկզբունքը՝ Հայաստանի Հանրապետության և Ռուսաստանի Դաշնության օրենսդրությանը համապատասխան: Համաձայնագրի նախագծով նախատեսվում է, որ Ռեկտորն ընտրվում է Կառավարման ​​խորհրդի կողմից Կանոնադրությանը համապատասխան և պաշտոնում հաստատվում է Լիազորված մարմինների համատեղ հրամանով մինչև 5 տարի ժամկետով: Նույն անձը չի կարող զբաղեցնել Ռեկտորի պաշտոնը ավելի քան 2 ժամկետ անընդմեջ։ Ռեկտորի հետ աշխատանքային հարաբերությունները կարգավորվում են Ռեկտորի և որպես գործատու հանդես եկող ու Համալսարանի Հիմնադիրների անունից գործող Հայկական Կողմից Լիազորված մարմնի միջև կնքված աշխատանքային պայմանագրով:
Որպես Լիազորված մարմիններ հանդես են գալիս հայկական կողմից՝ Հայաստանի Հանրապետության կրթության, գիտության, մշակույթի և սպորտի նախարարությունը, իսկ ռուսաստանյան կողմից՝ Ռուսաստանի Դաշնության գիտության և բարձրագույն կրթության նախարարությունը:  
Նոր Համաձայնագրով առավել հստակ ձևակերպված է Հայաստանի Հանրապետության և Ռուսաստանի Դաշնության դերի և ազդեցության ուժեղացում համաշխարհային հումանիտար և գիտատեխնիկական ոլորտներում, Կողմերի պետությունների դրական իմիջի փոխադարձ ամրապնդում, ընդհանուր մշակութային, կրթական և գիտական տարածքի ամրապնդումը:
Հստակ ձևակերպված են նաև Համալսարանի ընդունելության կանոնները և ակադեմիական իրավունքները, ազատությունները:
Ելնելով վերոգրյալից՝ Հայաստանի Հանրապետության կրթության, գիտության, մշակույթի և սպորտի նախարարությունը նպատակահարմար է համարում «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետությունում Ռուս-Հայկական համալսարանի հիմնադրման և գործունեության պայմանների մասին»  համաձայնագրի ստորագրումը:

ՀՀ կրթության, գիտության, մշակույթի և
սպորտի նախարարություն

